泡 茶    潘艷姿
  今也卜講的泡茶，毋是指「茶藝」、「茶道」
，重點是卜講『待客之道』。
有的人攏真愛強調：伊的茶米偌讚抵偌讚，一斤幾千抵幾千，甚至歸萬的。道毋是咧泡「金仔粉」講，我認為誠意若有夠，三百箍的道真好飲！
現代人迭迭有機會做客，咱敢有注意著對方是安怎泡茶？是特別詮、專工泡？抑是人飲春的、順手沖？曾經我捌看過有人泡『像洗杯仔』的茶水予人飲，人客嘛飲到歡喜加，主人擱加人客講：「啊！咱道做夥即久矣！你的人我真敬重。」真正有影『有夠敬重』，予人聽未落！
    其實茶米的品質、泡茶的技術是另外一回事，上重要的是『誠懇的誠意』。

